
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN
HANDELSWISKUNDE SG

TYD:  3 uur

PUNTE:  300

BENODIGHEDE:

· Grafiekpapier

· Inligtingsbladsye

INSTRUKSIES:

· Beantwoord AL die vrae.

· Alle berekenings moet getoon word.

· Skryf die nommer van die vraag boaan elke antwoord.

· Moenie in die kantlyne skryf nie

· U mag ’n sakrekenaar vir alle berekenings gebruik.

· Netheid en die sistematiese uiteensetting van werk sal in u guns tel.

· Gebruik die grafiekpapier wat voorsien word om Vraag 9 te beantwoord.

· Inligtingsbladsye word aan die einde van hierdie eksamenvraestel voorsien.  U mag die inligting in die Inligtingsbladsye vervat, gebruik om hierdie eksamenvraestel te beantwoord.

VRAAG  1

1.1 Die beraamde aantal jongmense in die ouderdomsgroep 15-24 wat gedurende 1999 met MIV geïnfekteer is, is soos volg:

Noord-Amerika
0,9%

Karibies en Latyns-Amerika
2,6%

Oos-Europa en Sentraal-Asië
0,9%

Noord-Afrika en die Midde-Ooste
0,3%

Asië en die Pasifies
27,8%

Afrika suid van die Sahara
67,5%

Bereken:

1.1.1 Die gemiddeld

1.1.2 Die modus

1.1.3 Die mediaan van jongmense wat gedurende 1999 MIV opgedoen het
(3)

(2)

(5)

1.2
Vereenvoudig:

(6)

1.3
Lekkers wat R2,40 / kg kos, word gemeng met ’n ander soort lekkers wat       R3,50 / kg kos in die verhouding van 3 : 2.  Wat kos die mengsel per kg?

1.4 A se geld staan tot B se geld in ’n verhouding van 9 : 7.  Indien A R360 het, hoeveel het B?

1.5 ’n Fietsryer lê die 200 m-wedren in 18 sek. af.  Bereken die fietsryer se spoed in kilometer per uur.

1.6 Bereken die oppervlak van ’n sfeer met ’n deursnee (diameter) van 21mm.
(6)

(6)

(6)

(6)

1.7 Wat sal die bedrag wees op R4 800, belê vir 18 maande teen 8½% enkelvoudige rente?

1.8 Die munisipale waardasie van ’n eiendom is R24 000.  Die koers is 3,5% p.j. Watter halfjaarlikse bedrag eiendomsbelasting is betaalbaar?

1.9 Hoeveel Suid-Afrikaanse rand kan mens vir 4480 Japannese jen koop as             R1 = 17,50 jen?

1.10 Bereken die jaarlikse premie op toerusting wat verseker is vir R36 500 teen ’n premie van  R0,69% p.j.
(6)

(5)

(5)

(4)

[60]

VRAAG 2

2.1 Die bates van ’n bankrotboedel bestaan uit ’n kontantbedrag van R4 620 en vaste eiendom waarop daar ’n verband van R80 000 was en wat vir R75 000 verkoop is.  Uitstaande skuld aan die boedel bedra R3 600 waarvan net 80% ingevorder kon word.  Die trustees se fooie vir die administrasie van die boedel beloop R2 100, en konkurrente eise R4 000.  Bereken

2.1.1 die finale dividend wat uitbetaal word.

2.1.2 die bedrag aan die verbandhouer betaal.
(16)

(4)

2.2 A en B begin ’n besigheid met kapitaalbeleggings van R10 500 en R4 000 onderskeidelik.

Ná 3 maande verhoog B sy kapitaal na R8 000.

Die netto wins vir die jaar beloop R35 000, waarvan R3 000 in ’n reserwefonds geplaas word, terwyl rente op kapitaal toegelaat word teen die koers van 12% per jaar.  Die res van die winste word tussen A en B verdeel volgens die verhouding van kapitaal belê.  Wat was B se deel van die wins?


(20)

[40]

VRAAG 3

3.1 ’n Handelaar merk ’n artikel teen 40% bo kosprys, maar verkoop dit aan ’n klant teen kosprys plus 20%.  Wat betaal hierdie klant vir ’n artikel wat R630 gemerk is?

3.2 ’n Vervaardiger verkoop toerusting teen ’n wins van 20% op produksiekoste aan ’n handelaar vir R17 280.  Die handelaar verkoop dit aan ’n klant en maak 25% wins nadat 20% handelskorting en ’n verdere 10% kontantafslag toegelaat is.

Bereken

3.2.1 die kosprys vir die vervaardiger.

3.2.2 die gemerkte prys vir die handelaar.


(6)

(3)

(11)

[20]

VRAAG 4

4.1 Bereken die jaarlikse inkomste verkry uit 5000 R3,75 gewone aandele wat teen R3,00 genoteer word en waarop ’n dividend van 12% betaal word.

4.2 ’n Persoon besit R2 400 se ABC 8% effekte wat hy teen 90 verkoop, en met die opbrengs 12% XYZ- effekte teen 125 koop.  Bereken die wisseling in inkomste.

4.3 Bereken watter een van die volgende beleggings is die mees winsgewende.

4.3.1 300 R5-aandele teen 160c waarop ’n dividend van 8% verklaar word.

4.3.2 R3 920 in 18% effekte teen 90.

4.3.3 250 R10-aandele teen R15 per aandeel plus ’n dividend van R5 per aandeel wat verkry word.  

Ignoreer makelaarsloon en uitgawes.
(6)

(15)

(4)

(2)

(3)

[30]

VRAAG 5

5.1 Bereken die koste om gras aan te plant in ’n reghoekige, driehoekige stuk grond van 12 m by 13 m by 5 m teen ’n koste van R7,50 / m2.

5.2 ’n Ronde stuk grond met ’n oppervlak van 1386 m2 moet toegespan word met ’n draadheining waarvan die pale 3 m uitmekaar is.  Bereken 

5.2.1 hoeveel pale benodig word.

5.2.2 die koste van die omheining as elke paal R8,75 kos, en die draadheining R10,50 per meter.

5.3 Die oppervlak van ’n sfeer is 616 cm2.  Bereken die volume van die sfeer.


(8)

(11)

(5)

(11)

[35]

VRAAG 6

6.1 Bereken die bedrag wat, as dit belê word van 5 April 1999 tot 17 Junie 1999 teen 20% per jaar enkelvoudige rente, R1 040 sal beloop.

6.2 R7 000 is vir 2 jaar en 6 maande belê teen 13% per jaar samegestelde rente, halfjaarliks saamgestel.  Bereken

6.2.1 die opgelope bedrag teen die einde van die tydperk. 

6.2.2 die totale bedrag rente verdien.

6.3 ’n Bate van R12 500 word teen 15% per jaar op die verminderde-saldo-metode gedepresieer.  Bereken die reswaarde van die bate na 5 jaar.

6.4 Goedere word vir R150 000 gewaardeer.  Die versekeringspremie is 45 sent per sent.  Bereken die premie betaalbaar indien die polis die premie dek.


(6)

(6)

(3)

(7)

(8)

[30]

VRAAG 7

Gebruik die handelstabel hieronder om die volgende te bereken:

7.1 Die jaarlikse paaiement om ’n lening van R65 000 af te los teen 4½% per jaar samegestelde rente in 12 gelyke paaiemente wat rente sowel as kapitaal insluit

7.2 Die kapitaal wat aan die einde van elke jaar belê moet word om R50 000 te lewer na 12 jaar indien die belegging 4½% per jaar samegestelde rente verdien

7.3 Die bedrag verskuldig aan ’n persoon aan die einde van 12 jaar indien die persoon R1 000 aan die begin van elke jaar belê teen 4½% per jaar samegestelde rente.
(9)

(9)

(7)

HANDELSTABEL: 4½ PERSENT


n
Sn
An


11
13,841
8,529


12
15,464
9,119


13
17,160
9,683


14
18,932
10,223


15
20,784
10,740



[25]

VRAAG  8

Die munisipaliteit se tariefskaal is soos volg:

Watervoorsiening (Huishoudelik) per kl 
1 – 10kl
:   R1,85

Tot 20 kl
:   R2,80

Tot 40 kl
:   R3,85

Meer as 40 kl
:   R4,80

Elektrisiteit (Huishoudelik)

Per eenheid
20,30c

Eiendomsbelasting

Die jaarlikse belastingkoers is 6,837c per R op die grondwaarde van eiendom, onderworpe aan 60% korting.

Vullis (Huishoudelik)  -  R26,50

Riool (Huishoudelik)  -  R56,00

’n Inwoner besit ’n huis op grond wat vir R20 000 gewaardeer is.  Die huishouding het in een bepaalde maand 38,2 kl water en 1004 eenhede elektrisiteit verbruik.  Behalwe op die eiendomsbelasting, word BTW van 14% op munisipale geld gehef.

Wat was die huiseienaar se munisipale rekening vir die maand?
[20]

VRAAG  9

Die samegestelde rente op R100 teen 5% p.j. vir verskillende tydperke word, korrek tot die naaste R1,  in die tabel hieronder aangegee.


Jaar
0
2
5
10
15
20
25


Samegestelde rente
0
10
28
63
108
165
239


9.1 Teken ’n grafiek waarin u wys hoe samegestelde rente wissel met verloop van tyd, en bereken daarvolgens:

9.1.1 Na hoeveel jaar sal die samegestelde rente op R100, R100 verdien

9.1.2 Na hoeveel jaar sal die samegestelde rente op R100, R150 verdien

9.1.3 Die samegestelde rente op R100 vir 8 jaar.
(12)

(4)

(4)

(4)

Gebruik die skaal:
Horisontale as:  2 cm verteenwoordig 5 jaar.

Vertikale as:  2 cm verteenwoordig R50


9.2
9.2.1
Kopieer en voltooi die onderstaande tabel vir enkelvoudige rente op R100 teen 5% p.j.


Jaar
2
5
25


Enkelvoudige rente in R



(6)

9.2.2 Gebruik dieselfde as en tabel as in 9.2.1 en teken ’n grafiek om te wys hoe die enkelvoudige rente op R100 wat belê word teen 5%p.j. met verloop van tyd wissel.

9.3
Bepaal met behulp van die twee grafieke die verskil tussen samegestelde rente en enkelvoudige rente op R100 na 22 jaar.

TOTAAL:
(4)

(6)

[40]

